
Cyflwyniad
Mae Coleg Caerdydd a’r Fro yn falch o fod  
yn Gymraeg. Fel y coleg mwyaf yng Nghymru, 
rydym yn frwd dros ein gwlad, ein hiaith a  
mwy o gyfleoedd i bawb gael siarad, dysgu  
a byw yn Gymraeg. 

Yn yr adroddiad hwn rhoddir trosolwg o’n 
gwaith yn ystod blwyddyn academaidd 
2019-20 ar ‘Ddathlu popeth Cymraeg’ — 
gan gynnwys ein darpariaeth a chymorth i 
ddysgwyr a’n gwaith yn hyrwyddo’r Gymraeg. 
Mae hefyd yn rhoi’r wybodaeth ofynnol i 
ddangos sut ydym wedi cydymffurfio â’n 
Safonau Cymraeg yn ystod y flwyddyn — 
dyletswydd statudol i’r Coleg.

Mae’r adroddiad hwn yn myfyrio ar 
weithgareddau blwyddyn academaidd 2019-
20, ac mae’r data yn berthnasol i’r cyfnod 
rhwng 1 Awst 2019 a 31 Gorffennaf 2020.



Mwy o ddysgwyr wedi 
astudio modiwl Cymraeg 
neu ddwyieithog fel rhan 
o’u cwrs

Yn wir, cyfanswm o 1,435 o ddysgwyr! Mae hyn yn cynnwys 
dysgwyr yn astudio cyrsiau llawn cyfrwng Cymraeg neu 
ddwyieithog mewn Gofal Plant a Chwaraeon, yn ogystal 
â chyrsiau dwyieithog yn Gwyddoniaeth Awyrfod ac 
Aweyrennau, Gwasanaethau Adeiladau, Busnes, Adeiladu, 
Diwydiannau Creadigol, Peirianneg, Safonau Uwch, Trin 
Gwallt a Harddwch, Arlwyo a Lletgarwch, Iechyd a Gofal, 
Gwasanaethau Cyhoeddus, Twristiaeth and Chwareon —  
i ddatblygu’r Gymraeg law yn llaw â sgiliau penodol.

Bu i ni barhau i fewnosod modiwlau iaith Gymraeg 
ym mhob cwrs TAR a Chymorthyddion Dysgu, gan 
gefnogi dealltwriaeth gref o ofynion y Gymraeg a’r budd 
cyflogadwyedd iddynt a’u dysgwyr y dyfodol.

Gweithiasom mewn partneriaeth i ddatblygu a cheisio 
adnoddau arloesol sy’n cefnogi dysg ddwyieithog, gan 
gynnwys ‘Gwasanaethau trwy’r Gymraeg’, ap newydd 
ar gyfer cyrsiau Gwasanaethau Cyhoeddus sydd wedi’i 
ddatblygu ar y cyd â Coleg Cymraeg Cenedlaethol. 

A gwnaethom gyflwyno gwersi Cymraeg i ddechreuwyr 
ar gyfer pobl nad ydynt yn siarad Cymraeg ar draws llu o 
gyrsiau o feysydd blaenoriaeth iaith Gymraeg sef Iechyd a 
Gofal a Gwasanaethau Cyhoeddus, i ESOL. 



Parhawyd i gynnig pob ymdrech farchnata (gwefan, 
pamffledi, deunyddiau, gwybodaeth am gyrsiau, cyfryngau 
cymdeithasol, hysbysebu etc.) a recriwtio myfyrwyr (cyswllt 
ag ysgolion/deunyddiau/negeseuon e-bost uniongyrchol 
etc.), y broses ymgeisio, y broses ymrestru a’r holl 
gyfathrebu sydd ynghlwm â hyn yn ddwyieithog.

Yn amlwg cafodd ein darpariaeth Gymraeg a chefnogaeth 
tuag at y Gymraeg ei hyrwyddo, a gwnaethom annog 
dysgwyr i ddatgan eu sgiliau a deall eu hawliau am 
gefnogaeth ac asesiad drwy gyfrwng y Gymraeg.

Gwnaethom fuddsoddi mewn cyfres o fideos yn dangos 
dysgwyr yn hyrwyddo cyrsiau cyfrwng Cymraeg a 
dwyieithog i gefnogi ymwybyddiaeth a recriwtio.

Ochr yn ochr â’n llinell ffôn ac e-bost dwyieithog canolog, 
gwnaethom lansio SgwrsFyw ddwyieithog ar ein gwefan 
CAVC, gan alluogi aelodau’r cyhoedd i ymweld â’n gwefan, 
anfon cwestiynau yn Gymraeg neu Saesneg a chael ymateb 
gan aelod o’r Tîm Gwasanaethau Cwsmeriaid yn eu hiaith 
ddewisol.

Mwy o fyfyrwyr Cymraeg 
nag erioed o’r blaen

Gwnaethom sicrhau taith 
ddwyieithog i ddysgwyr o’r 
cyswllt cyntaf 

943 
486

872

Ac fe gafodd hyn oll effaith, gyda mwy o ddysgwyr Cymraeg 
yn ymrestru yn CAVC a datgan lefel eu Cymraeg. 943 
dysgwyr ar draws 486 cwrs, gyda 872 yn nodi eu bod yn 
rhugl, mewn gwirionedd.



Wrth ymrestru, ychwanegwyd 
gwybodaeth allweddol at broffil ar-lein 
pob dysgwr, gan gynnwys ei gyn-ysgol 
(cyfrwng Cymraeg/Saesneg) a lefel ei 
Gymraeg (dim, peth, rhugl). Roedd hyn 
yn darparu darlun Coleg cyfan ac yn 
galluogi cefnogaeth i unigolion.

Gwnaethom gyfathrebu hawliau dysgwyr, 
hyrwyddo ein cynnig o gefnogaeth ac 
ymgysylltu dysgwyr cyfrwng Cymraeg 
wrth eu sefydlu — anfon negeseuon 
e-bost personol, drwy sgyrsiau croeso’r 
Pennaeth, stondinau hyrwyddol yn 
Ffeiriau’r Glas a champysau coleg a 
thrwy’r Porth Myfyrwyr dwyieithog.

Cysylltodd athrawon â dysgwyr gan 
ddefnyddio’r wybodaeth ar eu proffil 
ar-lein — gan annog y rheiny sydd â sgiliau 
iaith Gymraeg i ddatblygu eu Cymraeg a 
deall eu hawliau. Roedd hyn yn cynnwys 
gosod targedau datblygu eu Cymraeg 
ochr yn ochr â thargedau cyrsiau 
penodol yn eu Cynllun Dysgu Unigol a 
hyrwyddo cefnogaeth ac asesiadau yn 
eu hiaith ddewisol.

Ymgymerodd yr holl ddysgwyr ag 
asesiad Pecyn Cymorth Sgiliau Hanfodol 
Cymru (WEST) ar ddechrau eu cwrs 
— yn asesu sgiliau Llythrennedd, 
Rhifedd a Llythrennedd Digidol yn eu 
hiaith ddewisol (gyda botwm togl am 
gefnogaeth). Yna sefydlwyd cefnogaeth 
bwrpasol ar gyfer siaradwyr Cymraeg 
yn ôl yr angen, gan gynnwys geirfaoedd 
terminoleg, cymorth ar-lein, cymorth 
yn y dosbarth a’r cynnig i wneud pob 
asesiad drwy gyfrwng y Gymraeg.

Bu i’n Porth Myfyrwyr dwyieithog 
ddatblygu — yn darparu mynediad at bob 
gwasanaeth cymorth ar-lein, adnodd 
atgyfnerthu, newyddion, digwyddiad a 
hysbysiad byw drwy gydol y diwrnod, yn 
ogystal â chynnwys wedi’i bersonoli yn 
cynnwys calendr amserlen dysgwr.  

A chynigwyd cortynnau pwrpasol 
i ddysgwyr cyfrwng Cymraeg yn 
arddangos y symbol Cymraeg er mwyn 
cefnogi a hyrwyddo’r defnydd o Gymraeg 
ar draws CAVC. 

Yn ogystal, gwnaethom lansio ein ap 
dwyieithog newydd, sef MyCAVC, yn 
haf 2020, yn rhoi’r holl wybodaeth sydd 
ei hangen ar ddysgwyr 2020-21, gan 
gynnwys amserlenni personol, cynnydd, 
gwybodaeth am arholiadau ac asesiadau 
yn ychwanegol at gymorth, cyfleoedd a 
gwasanaethau.

Gwnaethom gynnig cefnogaeth 
gynhwysfawr a rhagweithiol i 
ddysgwyr cyfrwng Cymraeg



Mwy o gyfleoedd i 
ddysgwyr ddefnyddio a 
datblygu eu Cymraeg

Gwnaethom lansio ein Rhaglen Llysgenhadon Myfyrwyr 
Cymraeg, gan recriwtio 4 dysgwr ar draws amrywiaeth o 
bynciau i hyrwyddo’r iaith gyda myfyrwyr ac atgyfnerthu ei 
phresenoldeb y tu hwnt i’r ystafell ddosbarth 

Mynychodd ddysgwyr leoliadau gwaith i ddefnyddio a 
datblygu eu Cymraeg. Roedd hyn yn cynnwys lleoliadau 
gwaith yn sectorau megis Gofal Plant, Iechyd, Chwaraeon, 
Gwasanaethau Cyhoeddus a Lletygarwch. 

Cynhaliodd ein rhaglen lwyddiannus Career Ready 
Fwrdd Cynghori Dwyieithog — yn dwyn ynghyd dysgwyr 
cyfrwng Cymraeg, cyn-ddysgwyr dwyieithog a chyflogwyr 
i gydnabod a defnyddio eu Cymraeg i wneud eu hunain yn 
drawiadol ymhlith torf.

Gwnaethom barhau i weithio â’r Coleg Cymraeg 
Cenedlaethol i gefnogi dysgwyr Lefel 3 — gan hyrwyddo 
cyfleoedd a grantiau Addysg Uwch. 

Dathlasom wyliau Cymraeg, gyda myfyrwyr ar draws 
y Coleg, megis Dydd Santes Dwynwen (Stondinau 
crefft/Triniaethau Gwallt a Harddwch/Gweithgareddau 
chwaraeon, y cwbl yn codi arian at Sefydliad Prydeinig y 
Galon); Dydd Miwsig Cymru (Myfyrwyr cerddoriaeth yn 
perfformio cerddoriaeth Gymraeg a cherddoriaeth gan 
gerddorion Cymraeg mewn ffreuturiau a siopau coffi); 
Shwmae Su’mae (Staff a myfyrwyr yn dathlu’r diwrnod yn 
eu sesiynau). 

Gwnaethom hyrwyddo ‘Siarad’, ein menter arloesol i 
atgyfnerthu faint o Gymraeg a siaredir ar draws y Coleg, 
gweld dysgwyr a staff yn sganio codau QR personoledig 
mewn lleoliadau allweddol wrth siarad Cymraeg er mwyn 
cael eu cynnwys mewn gwobrau misol.

Cysylltom â chyflogwyr yng Nghaerdydd a’r Fro i greu ffilm 
ynghylch pwysigrwydd yr iaith Gymraeg i gyflogadwyedd 
— defnyddio gwersi a’n llwyfannau i hyrwyddo’r neges 
allweddol hon i ddysgwyr. 



Gwnaethom barhau 
i ddatblygu sgiliau 
Cymraeg ein staff
Gwnaethom barhau i fod yn un o ddarparwyr 
mwyaf Cymraeg Gwaith, rhaglen i ddatblygu 
sgiliau iaith Gymraeg staff fel y gallant 
addysgu a chefnogi dysgwyr yn ddwyieithog. 
Yn ystod y flwyddyn, aeth 38 aelod o staff 
ati i ymgymryd â’r rhaglen — ac mae’n cael 
effaith gyda thystiolaeth o’r staff hyn yn 
mewnosod Cymraeg ac yn ehangu darpariaeth 
ddwyieithog. 

Gwnaethom fuddsoddi mewn datblygiad 
proffesiynol parhaus unigryw i gefnogi meysydd 
blaenoriaeth i wella’r Gymraeg a dwyieithrwydd. 
Er enghraifft, ymgymerodd ein hadran Gofal 
ac Iechyd â datblygiad proffesiynol parhaus 
Cymraeg cysylltiedig â’r sector; ymgymerodd 
meysydd Chwaraeon, Gwasanaethau 
Cyhoeddus a Thwristiaeth â datblygiad adran 
gyfan i ehangu darpariaeth ddwyieithog; 
mynychodd staff raglen breswyl am wythnos 
yn Nant Gwrtheyrn i ddatblygu hyder a sgiliau 
lefel uwch; tra cefnogwyd staff Gwasanaethau 
Cymdeithasol y rheng flaen drwy hyfforddiant 
mewnol.

Cafodd pob aelod o staff addysgu a chefnogi y 
cyfle i fynychu sesiwn datblygiad proffesiynol 
parhaus yn ymwneud ag ymwybyddiaeth o’r 
Gymraeg yn EdFest y Coleg, gwyliau datblygiad 
proffesiynol parhaus ar-lein yn ystod y 
flwyddyn. 

Mae ein gwaith yn datblygu athrawon yn cael 
effaith, gyda phob sesiwn lle nodwyd 90% o 
sesiynau yn cynnwys agwedd ar y Gymraeg, yn 
dangos arfer Dda/Rhagorol yn hyn. 

Ac mae ein buddsoddiad yn sgiliau iaith 
Gymraeg hefyd yn datblygu sgiliau ein staff. Yn 
ein harchwiliad sgiliau blynyddol bu i 28 aelod 
o staff ddosbarthu eu hunain yn siaradwyr 
Cymraeg rhugl, a 50 yn dysgu Cymraeg yn 
weithredol. 

Cynigwyd ein datblygiad proffesiynol parhaus 
ehangach drwy gyfrwng y Gymraeg yn unol â 
Safonau’r Gymraeg — yn darparu’r cyfle ar gyfer 
yr holl hyfforddiant sydd ynghlwm â recriwtio 
a chyfweld; rheoli perfformiad; cwynion a 
disgyblu; sefydlu; iechyd a diogelwch a delio 
â’r cyhoedd; drwy gyfrwng y Gymraeg ar gais. 
Yn ystod y cyfnod hwn, ni wnaethpwyd cais am 
unrhyw hyfforddiant yn gysylltiedig â’r meysydd 
hyn i’w cyflwyno drwy gyfrwng y Gymraeg.

Hysbysebwyd pob swydd wag gyda’r angen am 
sgiliau Iaith Gymraeg yn Hanfodol (1 swydd) neu 
Ddymunol (81 swydd).

A rhoddwyd cortyn i staff Cymraeg gyda’r 
symbol Cymraeg arno i gefnogi defnydd y 
Gymraeg a’i hyrwyddo.

Mae ein Cyfeiriadur Staff dwyieithog ar y Porth 
Staff yn galluogi pawb i adnabod staff Cymraeg 
yn rhwydd ar draws y Coleg yn ôl adran — gan 
gefnogi darpariaeth ddwyieithog i ddysgwyr, 
staff a’r cyhoedd. 



Urdd Gobaith Cymru — cydweithio ar brosiectau, a 
darparu gweithgareddau a chyfleoedd i ddysgwyr, megis 
profiad a chymwysterau Hyfforddi Chwaraeon drwy 
gyfrwng y Gymraeg. 

Menter Caerdydd a Menter y Fro — cydweithio a noddi a 
chefnogi gŵyl allweddol Tafwyl, er y cafodd ei chynnal ar-lein 
oherwydd y pandemig.

Coleg Cymraeg Cenedlaethol — cydweithio o lefel 
strategol, gyda’n Pennaeth ar y bwrdd; hyrwyddo 
darpariaeth a chyfleoedd cyfrwng Cymraeg; a’r Coleg yn 
ennill a defnyddio arian yn llwyddiannus i ymgymryd â 
gweithgareddau gan gynnwys creu cynhyrchiad dwyieithog i 
annog recriwtio myfyrwyr a rhaglen gyfnewid chwaraeon. 

Comisiynydd y Gymraeg — gweithio’n gefnogol i ddatblygu 
cydymffurfiaeth a hyrwyddo, gan gynnwys mynychu 
digwyddiadau hyfforddiant a chefnogi’r Diwrnod Hawliau’r 
Gymraeg cyntaf 

Fforwm Caerdydd Ddwyieithog — datblygu strategaethau 
ar y cyd sy’n cefnogi cyfleoedd a thrawsnewidiad 
o’r feithrinfa i’r gweithle, atgyfnerthu’r Gymraeg a 
dwyieithrwydd ar draws y rhanbarth. 

Ysgolion cyfrwng Cymraeg — gyda gwaith cadarnhaol 
mewn partneriaeth ar lefel uwch i gynllunio darpariaeth, 
drwodd i dîm cysylltu’r ysgol yn codi ymwybyddiaeth o 
gyfleoedd a hyrwyddo cynnydd a chefnogaeth

Cyrff dyfarnu — gweithio gyda chyrff dyfarnu ar draws y DU 
i ddatblygu arholiadau, adnoddau a deunyddiau i gefnogi 
asesiadau a chymwysterau cyfrwng Cymraeg. 

Credwn yng ngrym partneriaeth 
a gweithio gyda rhwydwaith o 
sefydliadau i wella cyfleoedd ac er 
budd ein rhanbarth. Dros y flwyddyn, 
roedd hyn yn cynnwys... 

Gweithiasom mewn 
partneriaeth — yn gwella 
cyfleoedd i’n dysgwyr a’n 
rhanbarth



Santander  
Wedi dylunio, datblygu 
a darparu rhaglen iaith 
Gymraeg fewnol ar gyfer 
Rheolwyr Cangen a staff gyda 
sesiynau wyneb yn wyneb a 
deunyddiau e-ddysgu. 

Amgueddfa Cymru  
Ers mwy na 6 blynedd mae 
CAVC wedi bod yn darparu 
hyfforddiant iaith Gymraeg 
i Amgueddfa Cymru, gan 
gynnwys ar lefelau Mynediad, 
Sylfaen, Canolradd ac 
Uwch, a’r cwbl yn eu cefnogi 
i ddarparu gwasanaeth 
dwyieithog. 

Aston Martin  
Yn darparu cwrs iaith 
Gymraeg i’w tîm technegol a 
symudodd i Gymru, er mwyn 
cefnogi ymwybyddiaeth 
ieithyddol a diwylliannol.

Rydym yn gweithio gyda rhwydwaith 
enfawr o fusnesau i ddatblygu eu 
gweithluoedd a chynllunio ar gyfer y 
dyfodol. Mae hyn yn cynnwys datblygu 
sgiliau iaith Gymraeg. Mae Comisiynydd 
y Gymraeg wedi tynnu sylw at rai o’r 
rhain fel arfer dda. 

Dyma rai ohonynt...

Gwnaethom gefnogi 
busnesau i atgyfnerthu eu 
Cymraeg 



Mae gan y Coleg gynllun gweithredu cadarn 
i fodloni ei Safonau’r Gymraeg. Caiff hwn ei 
oruchwylio gan strwythur i adrodd a monitro 
gofynion a chynnydd.  

Mae ymgyrch cyfathrebu mewnol cyfredol 
yn cefnogi staff i ddeall gofynion a’u bodloni. 
Yn ystod y flwyddyn, roedd hyn yn cynnwys 
Briff Staff gan y Pennaeth, Cyfarfodydd 
Adrannau, dogfen gipolwg i’r holl staff ac 
ardal gynhwysfawr wedi’i hadnewyddu ar y 
Porth Staff gan gynnwys cyngor, cefnogaeth a 
thempledi. 

Gwnaethom barhau i gymryd camau arloesol 
— yn buddsoddi mewn systemau a phrosesau 
ar draws y coleg a datblygu rhai newydd er 
mwyn cefnogi gyda bodloni gofynion Safonau’r 
Gymraeg — gan gael effaith gadarnhaol ar ein 
gwasanaeth i ddysgwyr. Dros y ddwy flynedd 
ddiwethaf mae hyn wedi cynnwys datblygu 
pyrth dwyieithog; gwefan newydd gwbl 
ddwyieithog i CAVC; MyCAVC, ein ap dwyieithog 
newydd i ddysgwyr; proses gyfieithu ganolog 
a chyllideb i gefnogi staff i gyfieithu er mwyn 
bodloni gofynion heb i gyllideb adrannol fod 
yn rhwystr; a swyddogaeth ar-lein i chwilio am 
staff (ar gael drwy’r porth) i adnabod siaradwyr 
Cymraeg ar draws y Coleg yn ôl adrannau.

Gwnaethom ddarparu proses glir ar gyfer cael 
cwynion ynghylch gofynion ein Safonau dan y 
penawdau Darpariaeth Gwasanaeth, Gwneud 
Polisïau a Gweithredol a mynd i’r afael â nhw. Yn 
y cyfnod hwn, ni chafwyd unrhyw gwynion. 

A gwnaethom hyrwyddo hawliau staff a 
myfyrwyr, cefnogi ymgyrch ‘Mae gen i hawl’ 
Comisiynydd y Gymraeg a mewnosod prif 
negeseuon ym mhob gweithgaredd marchnata, 
recriwtio a chyfathrebu a gwybodaeth cyn ac ar 
ôl ymrestru i ddysgwyr. 

Ein prif ymgyrch hirhoedlog yw ‘Siarad. 
Dysgu. Byw’. Defnyddir hwn i hyrwyddo ein 
gweledigaeth ar gyfer cyfleoedd gwell i bobl 
siarad, dysgu a byw yn Gymraeg, yn fewnol gyda 
staff a dysgwyr ac yn allanol. 

Am ragor o wybodaeth:

I gael rhagor o wybodaeth ynghylch unrhyw agwedd ar yr adroddiad 
hwn neu i gymryd rhan, cysylltwch â cymraeg@cavc.ac.uk 

Gwnaethom gynnal agwedd 
gadarnhaol a chadarn at 
fodloni Safonau’r Gymraeg a 
hyrwyddo’r Gymraeg


